LEANN TEANGA

AN REIVIU

An Tumfhoghlaim sa Ghaeltacht: Féidearthachtai
agus Dushlain d’Abhair Oidi’

Muiris O Laoire

https://doi.org/10.13025/naph-e529

Réamhra

San alt seo, tugtar faoi phlé a dhéanambh ar na féidearthachtai agus ar na dushlin a bhaineann leis an tréimhse
tumfhoghlama Gaeltachta 6 thaobh na bhfoghlaimeoiri de. T4 sé i gceist plé faoi leith a dhéanamh ar na
ceisteanna agus ar na dashldin a bhaineann go sainiuil le tionchar féideartha na gcursai seo ar innitlachtai
teanga agus go hdirithe ar inspreagadh dbhair o0idi n6 ar mhuinteoiri faoi oiligint. Déantar plé ar chulra
smaointeoireachta na tréimhse tumfhoghlama agus féachtar ar chuid de na féidearthachtai faoileith a
bhaineann 1éi 6 thaobh forbairt feasachta idirchultartha agus inspreagtha de. Feictear gurb é an fhéidearthacht
is m6 a bhaineann le gearrthréimhse tumfhoghlama Gaeltachta nd go rachfai i bhfeidhm ar mheon agus
inspreagadh foghlaimeoiri i leith na teanga. Ag deireadh, déantar plé i bhfianaise na féidearthachta sin, ar cé

chomh réaduil is a bhionn ionchais thoghlaimeoiri ag freastal ar ghearrthréimhse tumfhoghlama Gaeltachta.

An tumfhoghlaim agus tumoideachas i gcas na Gaeilge
Is liosta inspéise le haireamh é lion na saothar acaduil agus taighde ar an tumoideachas a foilsiodh go
hidirnaisitinta thar na blianta. T4 iomadulacht tuiscinti agus léargas curtha ar fail ag taighdeoiri na saothar

seo ar na toisi casta agus ar an gcoimpléascacht cleachtais a bhaineann leis (m.sh., Cloud, Genesee agus

Hamayan, 2000; Lyster 2007; Harley, et al., 1990; Swain agus Johnson, 1997). Ni taise do thaighde ar an

1  Cuireadh leagan den phdipéar seo i lathair ag Comhdhdil a redchtéladh i nGaoth Dobhair i nDeireadh Fémhair 2017:
Sealbhii na Gaeilge ag an Triti Leibhéal: Abhair oidi agus sealbhti teanga sa Ghaeltacht.

tumoideachas abhus, ar ndéigh, mar ta roinnt mhaith staidéar déanta ar an tumoideachas i gcds na Gaeilge, go
hairithe le roinnt blianta anuas. Léirionn formhor na staidéar seo go mbaineann foghlaimeoiri a threastalaionn
ar scoileanna lan-Ghaeilge tairbhe oideachasuil agus teanga amach (m.sh. Gilleece et al. 2011; O hAiniféin
2007; Harris et al. 2006; Parsons & Lyddy, 2009), cé go mbaineann dushlain leis an tumoideachas ¢ thaobh
shealbhti an chruinnis de (m.sh. O Duibhir, 2009). Cé go bhfuil raidhse staidéar taighde curtha ar fail ar an
tumoideachas agleibhéal na bunscoile agus na hiar-bhunscoile, nil an oiread sin plé déanta ag taighdeoiri ar
na toisi agus ar na torthai a bhaineann leis an tumfhoghlaim ghearrthréimhseach a bhionn i gceist le ctrsai
teanga a redchtailtear sa Ghaeltacht. Caitheann na milte foghlaimeoir tréimhsi tri seachtaine ar an mean ag
gabhail do chursai Gaeilge i gcoldisti atd suite sna Gaeltachtai agus ar fud na tire. Isiis aidhm leis na ctrsai
seo tri chéile nd scileanna labhartha agus scileanna cruinnis foghlaimeoiri a fhorbairt. Is cuid thabhachtach
d’oideachas reatha bunmhdinteoiri an d4 thréimhse Gaeltachta chomh maith.

Biodh sin is uile, nil ach dorndn staidéar taighde ar f4il ar éifeacht agus tionchar na gctrsai seo ar innitlachtai
teanga na bhfoghlaimeoiri (m.sh. Denvir, 2007). Féachfar anseo le cuid den bhearna sin a lionadh tri phlé a
dhéanamh ar na féidearthachtai a bhaineann leis an ngearrthréimhse tumfhoghlama Gaeltachta d’4bhair oidi.
Ardofar ceisteanna éifeacht gearrchursa tumfhoghlama chun cur le hinnitlachtai teanga agus le hinspreagadh
na bhfoghlaimeoiri. Tathar ag stil go nginfidh sé breis plé agus taighde amach anseo. Féachtar i dtosach ar
an gculra smaointeoireachta atd laistiar de na cleachtais reatha a bhaineann leis an tréimhse tumfhoghlama

Gaeltachta.

Treoirlinte na Comhairle Muinteoireachta
De réir na Comhairle Muinteoireachta tugtar an tréimhse foghlama sa Ghaeltacht ar an da shocrachan
éigeantacha a chaitheann dbhair oidi inti. Is inspéise an tagairt do fhoghlaim sa teideal nua seo ar an socriachan
Gaeltachta. Le ctpla bliain anuas, t4 an Chombhairle tar éis critéir nua a chur i bhfeidhm maidir le creidiund
na tréimhse foghlama seo® Is inspéise an culra plé atd laistiar de na critéir nua seo.

D’thoilsigh an Chomhairle Mhuinteoireachta critéir nua do sholathraithe cldr oideachas tosaigh muinteoiri
(Oideachas Tosaigh Miiinteoiri: Critéir agus Treoirlinte Cldir®) sa bhliain 2011. Luadh sa chéipéis sin gur gh4
féachaint ar an gcaighdedn a bhi 4 bhaint amach ag muinteoiri bunoideachais agus iar-bhunoideachais araon,

maidir le Gaeilge a mhuineadh mar dbhar, agus ar conas i:

2 Feic http://www.techingcouncil.ie/ga/Oideachas-Muinteoiri/ Oideachas-Tosaigh-Muinteoiri/ Treimhse-Foghla-
ma-Sa-Gaeltacht-bunscoile-/ Déata rochtana 16 Eanair 2018.

3 Feic http://www.teachingcouncil.ie/ga/Foilseachain/Qideachas-Muinteoiri/ Oideachas-Tosaigh-Muinteoi-
ri-Criteir-agus-Treoirlinte-do-Sholathraithe-Clair.pdf Déta rochtana 16 Eanair 2018.

...a usdid mar mhedn cumarsdide i scoileanna agus i a Gsdid mar mhedn teagaisc. Chuige seo, is ga freastal
ar mhuinin agus ar innitlacht sa Ghaeilge ag muinteoiri faoi oilitint le cur chuige ilghnéitheach agus diria

ar Ghaeilge labhartha. (11).

Chun cabhr le habhair oidi* an caighdedn seo a bhaint amach, mhol an Chombhairle Mhuinteoireachta
go geuirfi *...clair tréimhse chonaithe sa Ghaeltacht, fadaithe agus athchoincheapaithe’ (11) ar féil. Moladh
chomh maith, go nglacfadh na coldisti, na hollscoileanna agus na forais eile triti leibhéal a sholdthraionn clar
no cldir oideachas muinteoiri, freagracht as dearadh, forbairt agus as meastéireacht na geursai seo.

Is Iéir an cinedl smaointeoireachta agus ionchais a bhi laistiar de na moltai seo; ag samhla tréimhse
Gaeltachta le feabhsu agus le hardu caighdedin innitlachtai. Pléifear an t-ionchas seo nios faide amach sa
phdipéar. Maionn an réasunaiocht atd laistiar den chdipéis go gcreidtear go daingean go dtiocfaidh feabhas

ar innidlachtai teanga de bharr na tréimhse tumfhoghlama.

Tuairisc an ghrapa oibre

Chuaigh grapai oibre ina raibh ionadaithe 6 gach ceann de na solathraithe ar oideachas muinteoiri i mbun
forbairt a dhéanambh ar a raibh molta ag an gCombhairle maidir le critéir agus treoirlinte cldir. Thug grapa
oibre amhdin faoi athbhreithnit a dhéanamh ar an tréimhse foghlama sa Ghaeltacht agus cuireadh dréacht-
tuarascdil faoi bhrdid na Combhairle in 2012 d4 bharr?.

T4 sé suimiuil féachaint ar chuid den smaointeoireacht agus de na moltai atd sa tuarascail sin mar go
dtugann sé 1éargas ar chuspoiri, agus ar athchoincheapt na tréimhse tumfhoghlama Gaeltachta. Dearbhaitear
go raibh sé mar aidhm ag an tréimhse foghlama *...cur le cumas cumarsaide na mac léinn, i gcomhthéacs a
16l todhchaioch mar mhdinteoiri Gaeilge agus dbhar eile tri mhedn na Gaeilge, agus mar tsdideoiri Gaeilge
i bpobal na scoile’ (30). Laistiar den aidhm seo t4 an tuiscint gur tri thréimhse tumfhoghlama a chuirtear
feabhas ar inniulachtai agus ar liofacht teanga. Ach luaitear chomh maith céanna an taitneamh agus an gra
teanga a bhionn mar thoradh inmhianaithe ar an tréimhse tumfhoghlama. T4 an tagairt seo don ghra teanga
an-tabhachtach, mar, toisc an tréimhse a bheith chomh gearr sin, td nios mé dealraimh le grd don teanga agus

meas ar phobal a labhartha a adhaint sna foghlaimeoiri, seachas liofacht agus cruinneas iomlan a bhaint amach.

4 Cloitear leis an téarma ‘foghlaimeoir’ feasta chun béim a chur ar a Iarnai is atd an fhoghlaim féin le linn na tréimhse
Gaeltachta.
S Feic: Dréacht-Tuarascdil 6n nGrapa Oibre ar an Tréimhse Foghlama sa Ghaeltacht curtha faoi bhrdid na Combhairle

Mhuinteoireachta http: //www.teachingcouncil.ie/ga/Foilseachain/Oideachas-Muinteoiri/Dreacht-Thuaras-

cail-on-nGrupa-Oibre-ar-an-Treimhse-Foghlama-sa-Ghaeltacht-curtha-faoi-bhraid-na-Comhairle-Mhuinteoireachta.

pdfchtai. (Déta rochtana 17 Eandir 2018.)

Chomh maith leis sin, t tagairt do thuiscint na bhfoghlaimeoiri ar an ‘.. .bhfiorshaol sochtheangeolaioch
ag pobail Ghaeltachta ditheangach a bheith 4 doimhniu (sic) mar thoradh ar an tréimhse tumfhoghlama’
(30). Aris, is tagairt thabhachtach i seo do thuiscint nios leithne a bheith ag foghlaimeoiri ar an gcomhthéacs
sochtheangeolaiochta agus cultdrtha atd ar fail do thoghlaimeoiri le linn na tréimhse tumfhoghlama, a
d’théadfadh cur lena gcuid inspreagtha i leith fhoghlaim na teanga.

Bhi moltai sa tuarascail chomh maith maidir le fad agus struchtar na gcursai ar glacadh leo sna siollabais.
Moladh gur tréimhse ceithre seachtaine roinnte ina dha thréimhse a bheadh i gceist. Cuireadh béim ar
chomhleantinachas chomh maith, sa tsli go dtégfadh an dara tréimhse ar a mbeadh saothraithe le linn na
chéad tréimhse. Sainiodh go mbeadh 35 uair an chloig de ghniomhajochtai foghlama gach seachtain *...agus
20 uair an chloig de seo ar a laghad ar fil do ranganna foirmiula’ (30). Cé gur figadh dearadh na gctirsaf
faoi na hinstituidi aonair, moladh go mbainfi usdid as dbhar foghlama a bhi curtha le chéile ag an Meitheal
um Theagasc na Gaeilge ar an Trit Leibhéal.

Moltar d’thoghlaimeoiri filltein foghlama a tsdid chun taifead a choimedd ar a gcuid foghlama chun tact
le préiseas an mhachnaimh agus chun gnéithe da gcuid foghlama agus d gcuid cumais teanga a bhféadfaidis
feabhas a chur orthu. Ba thionscnamh an-tdbhachtach é seo agus ta féidearthachtai difriula ag roinnt leis,
mar a phléifear ar ball.

Obair ranga den chuid is mé atd molta; ranganna foirmealta ar maidin agus ceardlanna san iarndin ag
diria ar ghnjomhaiochtai éagsila chun deis a thabhairt do mhic léinn cur lena gcuid eolais agus lena gcuid
innitlachtai teanga. Cé go bhfuil obair ranga luaite, td béim curtha chomh maith ar dheiseanna idirtheagmhala
le culttr agus le pobal na Gaeltachta le linn gniomhaiochtai eagraithe na hiarnéna. Tugtar an tionscnamh
Gaeltachta air sin. Is diol suntais an tagairt seo do rannphairtiocht i bpobal agus i gcultir na Gaeltachta,
cé go bhfuil nios I ama i gceist i gcomparaid leis na ranganna foirmealta. Tugtar faoi deara, mar shampla,
nach gcuirtear iad san direamh sa triocha ctig uair an chloig atd luaite leis an gcursa. Moltar gniomhaiochtai

mar seo a leanas:

...scéalta, drdmai, agallaimh, amhrain, véarsai, dinta stl. a bheidh oiriinach do leanai bunscoile a chumadh,

a chur in oiritint né a aistrig;
taighde, agallaimh agus saothar allamuigh eile a dhéanamh don tionscnamh Gaeltachta;

taighde a dhéanambh ar staidéir aititla bainteach leis an gcuraclam don Oideachas Séisialta, Imshaoil agus

Eolaiochta;

6 Abhar samplach teagaisc agus foghlama bunaithe ar shiollabas don chéad, don dara agus don tria bliain ollscoile/
coldiste atd curtha ar fdil ag ‘An Mheitheal um Theagasc na Gaeilge ar an Trit Leibhéal, feic: www.teagascnagaeilge.ie
Déta rochtana 26 Marta 2018.

acmhainni teagaisc a chruthti agus a chur in oiritint do theagasc na Gaeilge agus don teagasc ar achair eile

den churaclam tri mhean na Gaeilge;
cleachtadh a dhéanamh ar obair thionscnaimh tri mhean na Gaeilge a chur i lathair (30-1).

Cuireadh na moltai seo go léir i bhfeidhm sna siollabais féin a cuireadh ar fail in 20137. Cé go gcuirtear
béim ar an saibhrit teanga le linn an da chdrsa coicise sna siollabais chéanna, is soiléir go bhfuil sé mar

aidhm ag na crsai:

....dul i bhfeidhm ar mheon foghlaimeoiri chomh maith. Leagtar béim ar a thdbhachtai is atd sé dearcadh
dearfach i leith na teanga le suil go mbeidh fonn ar an mac léinn Gaeilge a labhairt i sufomhanna foirmiala
agus neamhfhoirmidla sa Ghaeltacht agus sa Choldiste Oideachais, agus sa saol gairmiuil atd roimh an mac

léinn ag obair i bpobal scoile (4).

I dtorthai foghlama na siollabas tugtar faoi deara go bhfuil béim curtha ar idirtheagmbhdil le pobal na
Gaeltachta. Bitear ag stil go nglacfaidh foghlaimeoiri pairt fheidhmidil i ngnathchombhra lena chéile, le
muintir na Gaeltachta agus le daoine fasta eile. Iarrtar ar tfhoghlaimeoiri chomh maith cainteoir dachais a
chur faoi agallamh agus torthai taighde a chur i ldthair os comhair daoine eile (An Siollabas, 10). T4 sé seo
tiorthdbhachtach mar nuair a chuirtear gach rud san direamh, is iad na deiseanna idirtheagmhdla le pobal agus
le cultiir na Gaeltachta a idirdhealaionn na ciirsai tumfhoghlama seo 6 chiirsai teanga eile a bhionn d redchtdil
in diteanna lasmuigh den Ghaeltacht. Cén tionchar féideartha a imrionn an idirtheagmhail leis an bpobal
Gaeltachta ar an tumfhoghlaim agus an sealbhti teanga? Chun an tionchar tdbhachtach féideartha seo a phlé,
ni foldir féachaint ar thorthai taighde atd déanta ar thoghlaimeoiri a chaitheann tréimhse da gcuid stdidéir

ag cur futhu i réigitin né i dtir na sprioctheanga.

An nasc leis an bpobal teanga
T4 an nasc n6 an ceangal le pobal na sprioctheanga an-tdbhachtach don thoghlaimeoir teanga a dteastaionn
uaidh/uaithi cur go mor le liofacht agus le hinnitlachtai teanga. Creidtear gur trid an idirghniomhaiocht

rialta leis an bpobal teanga a éirionn leis an bhfoghlaimeoir an teanga a shealbhu. Is ar an dbhar seo, a

7 Na Siollabais Oifigitla do na Tréimhsi Foghlama sa Ghaeltacht do Mhic Léinn Oideachais ag an nGrapa Oibre na
gColaisti Oideachais i gcomhar le CONCOS agus An Roinn Ealaion, Oidhreachta agus Gaeltachta, 20 Samhain, 2013.

Feic file:///D:/Gaoth%20D6bhair/Siollabas%20Tréimhse%201.pdf agus file: ///D:/Gaoth%20Débhair/Tréim-
hse%202.pdf. (Data rochtana 26 Mérta 2018.)

chaitheann fochéimnithe nuatheangacha eile suas le bligin thar lear i dtir nd i réigiun na sprioctheanga. T
raidhse staidéar déanta ar éifeacht na tréimhse seo a chaitear thar lear, (m.sh. Freed, 1995; Murphy-Lejeune,
2002; Brogan, 2014).

Cé go bhfuil torthai difritla léirithe maidir le tionchar na bliana thar lear ar innitlachtai agus ar chumais
teanga na mac léinn, creidtear f6s go leathnaionn si tuiscint an fhoghlaimeora ar chultur na sprioctheanga
agus go bhforbraionn si a gcuid inniulachtai idirchultartha. Creidtear, mar sin, gur cheart forbairt na
n-innitlachtai idirchultdrtha, seachas forbairt innitlachtai teanga amhain per se a bheith mar sprioci gcénai
in aon chursa foghlama a eagraitear don thoghlaimeoir agus é/i thar lear n6 ag cur faoi/faithi i measc phobal
na sprioctheanga (Dervin, 2016; Jackson & Dervin, 2017; Jackson & Oguro, 2017). Creidtear go mbaineann
an fhoghlaim idirchultartha leis an bhforbairt leantinach agus leis an bhfoghlaim fadsaoil. Cruthaitear fonn
san thoghlaimeoir an sprioctheanga a thoghlaim i gceart ma bhionn tuiscint aige ar thabhacht an idirchultuir.
Cuirtear tus leis an bhfoghlaim dhombhain, inmhednach tri bheith ag feidhmiu idir dhd chultar; cultdr an
fhoghlaimeora féin agus cultur na sprioctheanga (Deardoff, 2009, 2015; Jackson & Dervin 2017; Jackson &
Oguro, 2017). Creideann udair staidéar 4irithe go gcaithfidh foghlaimeoirf agus iad rannphairteach i gcultar
agus i réigitin na sprioctheanga dul i mbun siormhachnaimh ar a gcuid braistinti agus athchoincheaptha i
leith phobal na sprioctheanga i dtreo is go mbeidh siad laninnitil ar an gcumarsaid sa sprioctheanga. Gan an
machnambh seo, ni méide gur féidir an thoghlaim a dhoimhnit agus forbairt a dhéanambh ar an sealbht teanga.
Creidtear go bhfuil ga, mar sin, le cinedl éigin meantdireachta cultartha a bheith ar fail don thoghlaimeoir
mar chuid d4 t(h)réimhse i bpobal na sprioctheanga (Paige, 2015).

I gcds na tréimhse tumfhoghlama sa Ghaeltacht, tuigtear go bhfuil an smaoineambh sin laistiar den
Fhilltean Foghlama agus go bhfuil sé ag teacht go hiomlan le moltai thorthai an taighde a riomhtar thuas ar
an tréimhse i bpobal na sprioctheanga. Is trid an bhfilltedn a léirionn foghlaimeoiri gnéithe ar leith da gcuid
rannphdirtiochta né a n-easpa rannphdirtiochta sa chtirsa Gaeltachta (An siollabas Ich 26).

Caithfear a chur san direamh, 4fach, go bhfuil difriocht shuntasach idir tréimhse theoranta ama (tréimhse
coicise n6 miosa) a bheith 4 caitheamh sa phobal teanga agus bliain ioml4n a chaitheamh ann. Ina theannta
sin, ni moér idirdheald eile a chur san direamh chomh maith idir foghlaimeoir sa phobal teanga ar feadh
gearrthréimhse i measc bhuion comhfhoghlaimeoiri eile go priomha, agus foghlaimeoir ina (h)aonar ag
plé go laethdil leis an bpobal teanga timpeall air/uirthi amhail is ball den phobal teanga é/i féin. Mar sin, ni

foldir na ceisteanna seo a leanas a chur:

1. Conas is féidir le gearrchursa tumfhoghlama cur le hinnitlachtai teanga na bhfoghlaimeoiri?

2. Conas is féidir le gearrchursa tumfhoghlama cur le spreagadh na bhfoghlaimeoiri?

D’thonn na ceisteanna seo a threagairt, ni mér plé a dhéanambh ar an teagmhadil théideartha idir baill
de mhuintir na Gaeltachta agus an foghlaimeoir féin. T4 an teagmhail leis an bpobal teanga, da theoranta
féin i, thar a bheith tdbhachtach mar go dtugann si deis don thoghlaimeoir urlabhra an chainteora dhichais
a thabhairt faoi deara agus a inmhednu. Ina theannta sin, cuirtear deis thabhachtach ar fail trina medn
machnamh a dhéanamh ar na bearnai idir teanga an chainteora dhuchais sin agus na cumais teanga atd
sealbhaithe go n-uige sin aige/aici féin mar fhoghlaimeoir. T4 an fhéidearthacht ann go mbronnfar léargais
nua ar an dteanga agus ar phobal a labhartha ma thapaionn foghlaimeoiri an deis seo. Is féidir leo an teanga
a shamhlu le gnathshaol pobail tuaithe agus sraidbhaile.

I bhfianaise an phlé seo, ni mor roinnt ceisteanna a chur a bhaineann leis na socruithe l6istin a dhéantar
le linn na tréimhse tumfhoghlama. Chun a chinntit go mbeadh a oiread tairbhe agus is féidir a bhaint as an
idirtheagmhadil le pobal na Gaeltachta, ar cheart go gcuirfi iallach ar fhoghlaimeoiri fanacht le mnaé ti agus le
teaghlaigh Ghaeltachta i gconai? Ar cheart ligean d’thoghlaimeoiri tithe a thogdil ar cios agus fanacht sna
tithe sin i ngrapai? Ar choir féidearthachtai struchtartha d’thoghlaimeoiri a chur ar féil chun deis a thabhairt
déibh meascadh le daoine 6n nGaeltacht atd ar chomhaois leo féin?

An argdint atd 4 cur chun cinn san alt seo nd gur foinse thabhachtach inspreagtha é pobal na Gaeltachta a
d’'théadfadh cur go mor le hinspreagadh an thoghlaimeora. Is iad cothti na feasachta i leith an phobail teanga
agus cothu an inspreagtha, an d4 théidearthacht is m¢ a bhaineann leis an tréimhse foghlama sa Ghaeltacht.

Féachfar go hachomair anois ar rél an inspreagtha i gcds an tsealbhaithe teanga.

An t-inspreagadh agus teoirici soch-chultirtha i leith an tsealbhaithe
Cuireann teoirici soch-chultartha i leith an tsealbhaithe teanga béim, ni hamhain ar an bhfoghlaimeoir aonair,
ach ar an bpobal teanga chomh maith céanna. 1bhfocail eile, sealbhaitear teanga, (seachas foghlaimitear) le
linn ghn4th-chomhthéacsanna caidrimh shéisialta le baill an phobail teanga (Lantoff, 2000; Lantolf & Thorne,
2006). Is tri theagmhail rialta, laethiil le lucht tsaide a shealbhaitear teanga ar bith. T4 rél tabhachtach agan
bpobal teanga féin, mar sin, le linn thréimhse na tumfhoghlama Gaeltachta biodh is gur rél teoranta é. Biodh
sin is uile, t4 sé tdbhachtach, mar sin féin, béim a chur ar an mbuntaiste atd ag an tréimhse tumfhoghlama 6
thaobh inspreagtha de.

Ta meon foghlaimeoiriileith na sprioctheanga ar cheann de na ceisteanna is tdbhachtai agus is mé tionchair
i gcs an tsealbhaithe teanga (Dornyei, 2005). Is fit a lua go bhfuil roinnt taighde déanta ar rél tabhachtach
an inspreagtha i gcas fhoghlaim na Gaeilge (O Fathaigh, 1992; Murtagh 2003; 2007; Ni Chlochasaigh, 2014).
Léirionn an taighde seo go n-éirionn nios fearr le foghlaimeoiri i mbun sealbhaithe nuair a bhionn an
t-inspreagadh agus an meon ceart ag an bhfoghlaimeoir. T4 taighde 4 dhéanambh ar an inspreagadh le roinnt

blianta anuas i gcomhthéacsanna difritdla idirndisiunta a léirionn gur cuid thabhachtach den inspreagadh

céanna mian agus fonn an duine a bheith mar bhall den phobal teanga. Is ionann seo agus an théinfomha
idéalach a bhionn ag an duine ina leith féin. (Dérnyei, 2005; Dérnyei, 2009; Dérnyei & Ushioda, 2009).

Minionn Ushioda (2012: 199-200) a bhfuil i gceist le coincheap na féinfomh4 idéalai seo:

...a key difference between the notion of motivational goals (e.g. instrumental or integrative) and the concept of
possible future selves is that possible selves ‘involve images and senses, approximating what people actually experience
when they are engaged in motivated or goal-directed behaviour’. In essence, these future self-representations have
strong psychological reality in the current imaginative experience of language learners as they visualize themselves
projected into the future as competent L2 users and are thus entirely continuous with their current selves. Thus, if we
wish to enable learners to visualize themselves as competent L2 users in the future. . .it seems important that they are
enabled to engage their current selves and identities in their L2 interactions with people. In this way, learners are then
also enabled to engage directly with their possible future selves as users of the L2, but within the scope and security
of their current communicative abilities, interests and social contexts. .. Thus, how we engage our students’ social
identities in their L2 interactions within and beyond the classroom now would seem to have important consequences

for how they visualize themselves as users of the L2 in the future.

Mar chuid den tumfhoghlaim seo sa Ghaeltacht, d’théadfadh foghlaimeoiri machnambh idirchultartha a
dhéanamh chun iad féin a nascadh agus a chomhshamhld le pobal labhartha na teanga, d4 mba mhian leo a
leithéid. Caithfear cuimhneamh i gcds na Gaeilge go bhfuil pobal labhartha ann ata i bhfad nios leithne na
pobal labhartha na teanga sa Ghaeltacht. An samhlaionn na hdbhair oidi seo iad féin mar thoghlaimeoiri né
mar bhaill nua de phobal teanga na Gaeilge, laistigh n6 lasmuigh den Ghaeltacht n6 sa d4 ait? Ardaionn sé
seo ceist thabhachtach faoi na hionchais a bhionn ag foghlaimeoiri i gcoitinne én tréimhse tumfhoghlama.

I dtuarascail taighde ar nuathoghlaimeoiri na Gaeilge léirionn Walsh agus O’Rourke (2015) go dtarlajonn
athruithe cinniinacha i dtreo na Gaeilge ag pointi éagsila i saol daoine a d’thoghlaim an Ghaeilge mar dhara
teanga agus a roghnaionn, ina dhiaidh sin, { a tsdid sa ghnathshaol laethuil. Ta fianaise ann go bhféadfadh
an chuairt Gaeltachta feidhmit mar phointe cinniinach né mar splanc cinniunach déibh go minic. Tugtar
samplai de scéalta daoine dirithe agléirit athru cinnitinach ina saol. Is fii ceann acu a riomh anseo ina

iomldine:

Chuaigh mé chun na Gaeltachta / go Rann na Feirste don chéad uair i 1996 tdim ag déanambh agus is cuimhin
liom gur chaith mé ceithre bliana as a chéile ag triail ar ais ar Rann na Feirste gach samhradh agus chuaigh
mé go Duin Luiche cupla uair chomh maith / yeah agus sin an 4it ar thdinig an teanga chun beatha domsa /
dbhar scoile a bhi ann roimhe sin a raibh duil agam ann ach go tobann d’aithin mé go raibh an oiread duil a bhi

agam in san rud acaduil seo go dtdinig sé chun beatha os mo chombhair / os comhair mo shuile / bhi daoine

ann / bhi pobal ann a bhi ag caint Gaeilge agus rud iontach a bhi ann dom // spreag sé go moér mé (N4,21)
[...] Go dti seo deirim gur Gael mé // ni doigh liom gur aithin mé ag an aois sin cad é a bhi ann you know
but // sin an rud a bhi ann you know // bhi mé i measc na nGael agus mhothaigh mé iontach compordach

agus is déigh gur mhothaigh mé nios sona ionam féin ansin néd mar a bhi riamh roimhe (N4, 23) (25).

Ba ¢é eispéireas na Gaeltachta sa chas seo a d’athraigh meon an duine seo, a mheall isteach sa phobal
teanga é agus a spreag é le bheith pdirteach ann. T4 scéal faisnéiseora eile maidir le splanc cinniinach i dtreo

na Gaeilge chomh hinspéise céanna.

Bhuel d’aithin mé go raibh an seod seo faoi mo shrén agus cad chuige nach mbainfinn leas as / bhi mé ag
freastal ar choldiste Gaedhlige or coldiste samhraidh ba chéir dom a ra 6 raibh mé dha bhliain déag d’aois
agus chonaic mé an taobh eile den Ghaedhilg ansin is d6igh liom chonaic mé go dtiocfadh 1éi a bheith ina
teanga pobail agus teanga idir chairde agus rudai mar sin de so d’aithin mé sin agus bhi mé ag iarraidh aithris
a dhéanamh air sin sa scoil é féin mar mhothaigh mé gur cur amu a bhi ann i nddirire na cainteoiri dichais

ann agus gan Gaedhlig a labhairt leo (J3, 44) (26).

Nuair ba léir don thaisnéiseoir seo, le linn d6 a bheith ag freastal ar cholaiste Gaeilge gur teanga phobail
a bhi sa Ghaeilge, gineadh inspreagadh faoi leith ann/inti i dtreo tsdid rialta na teanga. I bhfocail eile, bhi
ceann scribe 6n bhfoghlaimeoir go hiisdideoir sa phobal teanga bainte amach aige de bharr eispéireas an
choldiste Ghaeilge. Léirionn an tuarascdil chéanna gur thdinig feabhas ar chumas teanga faisnéiseoiri dirithe
le linn na tumfhoghlama Gaeltachta.

Léirionn tuarascail taighde eile a réitigh Ionad na dTeangacha, OE M4 Nuad don Chomhairle um
Oideachas Gaeltachta agus Gaelscolaiochta® go raibh dearcadh dearfach ileith na Gaeilge ag scoldiri meanscoile
a d’'threastail ar chdrsai sa Ghaeltacht i gcompardid lena gcomhscoldiri ndr fhreastail. Is 1éir, mar sin, go bhfuil
roinnt mhaith féidearthachtai ag baint leis an tréimhse tumfhoghlama Gaeltachta chun dul i bhfeidhm ar
mheon agus ar inspreagadh foghlaimeoiri, rud atd chomh tabhachtach céanna né nios tdbhachtai f6s nd an

saothra agus an méid ama a chaitear sa seomra ranga.

8  Feic lonad na dTeangacha, OF Ma Nuad (2013) Tionchar na gColdisti Gacilge ar an teanga agus ar phobal na Gaeltachta
D:/Gaoth%20Ddébhair/tionchar-na- hobal-na-gaeltachta-samhain-2013.pdf.
(Data rochtana 17 Eandir 2018.)

Impleachtai don fhoghlaimeoir

Té impleachtai praiticitla ag an bplé seo ar fad don thoghlaimeoir a bheadh ag dréim le ctirsa tumfhoghlama
Gaeltachta a dhéanamh. T4 roinnt smaointe finacha anseo don thoghlaimeoir a bheadh ag ullmhd don
tréimhse tumfhoghlama agus da 1éachtdir san instititid oideachais agus d4 theagascoéir sa cholaiste Gaeltachta

le machnamh a dhéanamh orthu.

Roimh an tréimhse tumfhoghlama: Cad iad na straitéisi foghlama a oirfidh don thoghlaimeoir agus é/i sa

Ghaeltacht?

An féidir oiliint a chur ar fhoghlaimeoiri maidir leis na straitéisi is oiriinai don thoghlaimeoir agus é/i sa

phobal teanga?

Le linn na tréimhse tumfhoghlama: Straitéisi foghlama 4 n-usdid agus an foghlaimeoir ag fil 1éargais ar

shochtheangeolaiocht agus ar phobal na Gaeltachta (machnamh idirchulttrtha).

Cad iad ionchais foghlaimeoiri agus teagascdiri?
« Go mbeidh na foghlaimeoiri nios liofa?
« Go mbeidh na foghlaimeoiri nios cruinne?
« Go dtiocfaidh feabhas ar an bhfoghraiocht?
« Go mbeidh foghlaimeoiri nios freagrai as an bhféinfhoghlaim?
« Go mbeidh nios mé muinine ag foghlaimeoiri?
« Go mbeidh stér nathanna agus stor focal nach raibh acu roimh fhreastal ar an gctrsa d6ibh?

o Go mbeidh abairti nios faide acu?

Concluid

San alt seo deineadh roinnt plé ar na dushldin agus ar na féidearthachtai a bhaineann leis an tréimhse
tumfhoghlama Gaeltachta 6 thaobh foghlaimeoiri (4bhair oide) de. Is iad na deiseanna idirtheagmhéla
le pobal agus le cultdr na Gaeltachta a idirdhealaionn na ctrsai tumfhoghlama seo ¢ chursai teanga eile a
bhionn 4 reachtdil in diteanna lasmuigh den Ghaeltacht. Is tri na deiseanna seo is féidir dul i bhfeidhm ar
inspreagadh foghlaimeoiri agus a gcuid feasachta idirchultdrtha a ardd. Is tri theagmhail a dhéanambh le
pobal labhartha na Gaeilge a thasfaidh an fonn i bhfoghlaimeoiri iad féin a chomhshamhl leis an bpobal
sin. T4 na cursai tumfhoghlama Gaeltachta d’dbhair oidi ag dul sa treo ceart ach, {6s, td formhér an ama 4
chaitheamh ar ranganna foirmedlta. Is fit breis taighde a dhéanambh, mar sin, ar an gcaoi ab fthearr cur le
deiseanna idirtheagmhala le pobal na Gaeilge le linn na tréimhse tumfhoghlama agus breis freagrachta a

thabhairt d’thoghlaimeoiri na hionchais a leagann siad amach doéibh féin a bhaint amach.

